
Annotatsiya. Mazkur tezisda bo‘lajak muhandislarning umumiy texnik kompetentligini rivojlantirishga
garatilgan komponentli va mazmunli model ishlab chiqgilgan bo‘lib, unda nazariy mexanika fanining kasbga
yo‘naltirilgan, innovatsion va fanlararo integratsiyalashgan o‘qitish imkoniyatlari asoslab berilgan.

INNOVATIVE-DIDACTIC MODEL OF TEACHING THEORETICAL MECHANICS
IN THE FORMATION OF GENERAL TECHNICAL COMPETENCE

Parmonov Abdutolib Abduvahob oglu

Annotation. This thesis develops a component and meaningful model aimed at developing the general technical
competence of future engineers, which substantiates the possibilities of professionally oriented, innovative and
interdisciplinary integrated teaching of theoretical mechanics.

Keywords: General technical competence, UTK model, principle of professional orientation, interdisciplinary
continuity.

Muhandislik ta’limi yo‘nalishi bakalavrlarining UTKni rivojlantirish kasbiy o‘zini o0‘zi
rivojlantirishga, motivatsion-axborot komponentni va UTKni rivojlantirish darajasini
oshirishga va shu orqali axborot muhitini modellashtirishning didaktik topshiriglarini kasbga
intensiv o‘qitish jarayoniga individual refleksiyada transformatsiyalashga qaratilgan.

Bu vaziyatni nazariy mexanika faniga intensiv kasbga yo'nalish berish orqali
o‘zgartirish mumkin. Nazariy mexanika fanini o‘rganishga bo‘lgan shaxsiy qiziqishni
rivojlantirishning eng katta natijador impulsi ta’limning kasbga intensiv yo‘naltirilgan
yondashuvda olib borilishidadir [1].

Ta'limning kasbga yo‘naltirilganlik tamoyili dastlab kasb-hunar ta’limi pedagogikasida
shakllantirilgan bo‘lib, hozirga qadar yetakchi metodologik prinsip sifatida o‘z ahamiyatini
saglab kelmoqda. Shu bois nazariy mexanika fanini o‘zlashtirish jarayonida UTKni
rivojlantirishning birinchi va asosiy didaktik tamoyili - kasbga yo‘naltirilganlik tamoyili
hisoblanadi.

Mazkur tamoyil dastlab ta’limni amaliyot bilan transformatsiya qilish tamoyili sifatida
shakllangan bo‘lib, u kasbiy yo‘nalganlik prinsipi bilan ilmiylik tamoyilini o‘zaro
uyg‘unlashtirgan.

Kasbga yo‘naltirilgan pedagogik jarayonni samarali tashkil etish uchun bir gator
talablarga javob berishi lozim. 1-rasm orqali tanishish mumkin [2].

Bu mantigan olinganda nazariy mexanika fanini fanlararo o‘qitishda UTKni
rivojlantirishning quyidagi - fanlararo uzluksizlik tamoyilini nazarda tutadi. Ushbu tamoyil

nazariy mexanika fanini bir qator fanlarga xos bo‘lgan umumiy tushunchalar, qonuniyatlar,
nazariyalar va bilish usullarini qo‘llagan holda o‘zlashtirishni hamda ular uchun umumiy
bo‘lgan faoliyat turlari hamda o‘zaro munosabatlar tizimini shakllantirishni nazarda tutadi.

Nazariy mexanika matematika (matematik analiz, chiziqli algebra va analitik
geometriya, differensial tenglamalar, ...), fizika (klassik mexanika) va informatika (amaliy
dasturlar) fanlarini o‘ziga asos qilib oladi hamda materiallar qarshiligi, mashina detallari,
mashina va mexanizmlar nazariyasi kabi umumtexnika yo‘nalishidagi fanlar uchun fundament
vazifasini bajaradi. Shu sababli u mazkur fanlar bilan uzviy integratsiyada bo‘lib, bo‘lajak
muhandisning fundamental texnik tayyorgarligini shakllantirishda muhim o‘rin tutadi (2-
rasm).

Nazariy mexanika fanining birlamchi asosini “tabiatan universal xarakterga ega bo‘lgan
fizik qonunlar, ilmiy-texnik nazariyalar, fundamental qoidalar, tushunchalar va ularga daxldor
metodlar majmuasi tashkil etadi” [3].

Texnika OTTlarining “Nazariy mexanika” kursi zamonaviy mexanik muhandisning
ilmiy dunyoqarashini shakllanishida alohida ahamiyatga ega bo'lib, ijodiy fikrlay oladigan
mutaxassisni tayyorlash uchun keng imkoniyatlar yaratadi. Mexanika asoslari bo‘yicha chuqur
va tizimli bilimlarsiz muhandislik-mexanik yo‘nalishidagi keyingi barcha fanlarni puxta
o‘zlashtirish uchun zarur poydevor yaratib bo‘lmaydi.

Zamonaviy ta'lim  texnologiyalarining vazifasi fundamental tayyorgarlikni
kuchaytirishdan iborat bo'lib, talabaga ma’lum bir fan bo‘yicha uning mazmunining asosiy
o‘xshash gismini ajratib ko‘rsatish qobiliyatini beradi. Mustaqil fikrlash va yangi bilimga ega
bo‘lgandan so‘ng, o‘rganilgan bilimlarni yangi sharoitlarda foydalanishi mumkin bo‘ladi.

Kasbga yo‘naltirilgan ta’limni
muvaffaqiyatli amalga oshirish

talablari
I
| | |
. . zamonaviy texnik

t(tailr?ibkalfgmggaﬁ;nr#ir;;}[/i kasbiy xususiyatlar bilan bir vositalarning umumiy
ularning ixtisoslashtirilgén qatorda umumiy texnik texnik va keyinchalik
fanlar tizimidagi asosiy roli bilim va ko‘nikmalarni kasbiy vazifalarni hal
o‘zlashtirish gilishdagi ahamiyatini

to‘g‘risida xabardorligi anglash

1-rasm. Kasbga yo‘naltirilgan ta’limni muvaffaqiyatli

amalga oshirish talablari

Nazariy mexanika fanini o‘gitish davomida axborot texnologiyalaridan maqsadli
foydalanish UTKni rivojlantirishning quyidagi - raqamli axborot texnologiyalardan maqsadga
muvofiq foydalanish tamoyiliga to‘gri keladi. Ushbu tamoyilning asosiy mazmuni nazariy
mexanika fanini o‘gitishda ta’limni axborotlashtirish vositalaridan foydalanish bosqichidan
chiqib, axborot-kommunikatsiya texnologiyalaridan (AKT) tizimli, maqsadga yo‘naltirilgan va
didaktik jihatdan asoslangan holda foydalanishga o‘tishni nazarda tutadi. Bu yondashuv
umumtexnik kompetensiyalarning butun majmuasini rivojlantirishga xizmat qiladi.

Model muvaffaqiyatli ishlashi uchun u muayyan talablarga javob berishi kerak.

Modelning o‘ziga xosligi, avvalo, uning amal qiladigan ta’limiy mubhit bilan yuqori
darajada mos kelishida namoyon bo‘ladi. Umumiy texnik kompetentlikni rivojlantirish modeli
nazariy mexanika fanining barcha ta’lim shakllarida qo‘llaniladigan o‘quv muhiti bilan
uyg‘unlashishi zarur. Model samarali ishlashi uchun u moddiy, intellektual, axborot va boshqga
turdagi resurslar bilan ta’'minlanishi ham muhim shartlardan biri hisoblanadi.

Modelning asosiy talablaridan yana biri — soddalik bo‘lib, u boshqa tadqiqotchilar
uchun tushunarli, aniq, ixcham va foydalanishga qulay bo‘lishi kerak. O‘xshashlik esa
modelning to‘laligi, aniqligi, hamda belgilangan mezonlar asosida ko‘zlangan natijalarga
erishish imkonini berishini anglatadi.

Nazariy mexanika deyarli barcha texnika oliy ta’lim yo‘nalishlarida o‘qitilishini
inobatga olsak, yaratiladigan model umumiy holda ushbu fan o‘qgitiladigan barcha bakalavriat
dasturlariga mos kelishi lozim. Bunday yondashuv talabalarga turli muhandislik
yo‘nalishlariga oid amaliy vazifalarni yechishda hisoblash modellarini yaratish, olingan
natijalarni tahlil qilish hamda wularni real amaliy faoliyatda qo‘llash ko‘nikmalarini
shakllantirish imkonini beradi.

Talabalarda UTKni rivojlantirish modeli beshta asosiy komponentlardan tashkil topgan
bo‘lib, quyida ularni har biriga alohida to‘xtalib o‘tamiz.

Me’yoriy komponent muhandislik yo‘nalishining DTS va malaka talabalari hamda ish
beruvchining talablarini 0z ichiga oladi.

Zamonaviy axborot-kommunikatsiya texnologiyalariga asoslangan innovatsion ta’lim
texnologiyalari va didaktik modellarni ommaviy va samarali qo‘llash orqali ta’lim tizimini
ragamli avlodga moslashtirish zamon talabi hisoblanadi [5]. Amaliy dasturlardan
foydalanilgan holda kasbga yo‘naltirilgan hamda tadqiqot xarakteridagi vazifalarni bajarish,
shuningdek masofaviy aloqa vositalaridan foydalanish o‘quv jarayonini yanada samarali
tashkil etishga xizmat giladi va insonning faqat faollikda rivojlanishi mumkin degan fikrga
asoslanib, UTKni rivojlantirishga faollik yondashuvini amalga oshirishga imkon beradi degan
xulosaga kelishimiz mumkin. Faollik yondashuvining asosiy g‘oyasi L.S.Vygotskiy [6],
V.V.Davydova [7], D.Devi [8], A.N.Leontiev [9], G.I.Shchukina [10] va boshqalarning asarlarida
aks etgan. Bu jarayon subyektning psixologik xususiyatlaridan kelib chiqib, tashqi obyektiv
faoliyatning bosqichma-bosqich o‘zgarishi orqali ichki aqliy faoliyatga aylanishi natijasida
yuzaga keladi. Faollik yondashuvining mohiyati talabalarning yangi faoliyat turlarini —
tadqiqot, izlanish va ijodiy faoliyatni — o‘zlashtirishini taqozo etadi. Bu jarayonda o‘quv
materiali tizimlashtiriladi va mustahkamlanadi, talabada mustaqillik va javobgarlik
rivojlanadi, natijada umumtexnik tayyorgarlikning sifati oshadi.

Xulosa va tavsiyalar. Tadqgiqot natijalari shuni ko‘rsatadiki, bo‘lajak muhandislarning
umumiy texnik kompetentligini rivojlantirish samaradorligi ko‘p jihatdan nazariy mexanika
fanining mazmunini kasbga yo‘naltirilgan, fanlararo integratsiyalashgan va raqamli
texnologiyalar bilan boyitilgan yondashuv asosida tashkil etishga bog'liqdir. UTKni
rivojlantirishning ishlab chiqgilgan komponentli va mazmunli modeli me’yoriy talablarga,
zamonaviy muhandislik ta’limi ehtiyojlariga hamda ishlab chigarishning real amaliyotiga mos
keluvchi kompleks pedagogik tizim sifatida shakllantirildi.

Natijada yaratilgan model bo‘lajak muhandislarning umumiy texnik kompetentligini
shakllantirishda yuqori samaradorlikka ega bo'‘lib, ularni real ishlab chiqarish mubhitida

samarali faoliyat ko‘rsatishga tayyorlaydigan uzviy, integrativ va innovatsion pedagogik tizim
sifatida o‘zini namoyon qiladi.

10.

